
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 7-Ի N 446-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ
 
	1.ՀՀ գլխավոր դատախազություն
	06.04.2023 թ.

	
	02/20.2/6085-2023

	1.Դիտողություններ և առաջարկություններ առկա չեն
	

	2.ՀՀ վարչապետի աշխատակազմի քաղաքացիական ծառայության գրասենյակ
	16.04.2023 թ.

	
	№ /46.3/13257-2023

	1.Նախագծի հիմնավորման մեջ նշվում է, որ 2023 թվականի մարտի 22-ին ընդունվել  և ապրիլի 1-ից ուժի մեջ է մտել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություններ կատարելու մասին» ՀՕ-105-Ն օրենքը, որի 2-րդ հոդվածով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 9-րդ հոդվածի 3-րդ մասից հանվել է 3-րդ նախադասությունը, ինչի հիմքով էլ ընդունված է եղել Կառավարության 2022 թվականի ապրիլի 7-ի N 446-Ն որոշումը (այսուհետ՝ նաև Որոշում): 
Հարկ է նկատել, որ ՀՕ-105-Ն օրենքը ուժի մեջ է մտել սույն թվականի ապրիլի 1-ից, որով բոլոր դատախազներին, որպես առանձնակի ռիսկային, բարդություններով պայմանավորված և մասնագիտացում պահանջող պաշտոն զբաղեցնող անձանց տրվելու է հավելում՝ պաշտոնային դրույքաչափի 92 տոկոսի չափով: Որոշմամբ ևս դատախազների որոշ շրջանակի համար նույն հիմքով նախատեսված են հավելումներ:
Այսինքն կստացվի, որ մինչև Որոշումն ուժը կորցրած ճանաչվելը դատախազների որոշ խմբին հավելումներ կվճարվի և՛ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի, և՛ Կառավարության 2022 թվականի ապրիլի 7-ի N 446-Ն որոշման հիման վրա։
Դրանով պայմանավորված՝ առաջարկում եմ Նախագծի 2-րդ կետը «օրվանից» բառից հետո լրացնել «և տարածվում է 2023 թվականի ապրիլի 1-ից հետո ծագած հարաբերությունների վրա» բառերով։
	Ընդունվել է:
Նախագծում կատարվել է համապատասխան լրացում:

	3.ՀՀ ֆինանսների նախարարություն
	17.04.2023 թ.

	
	01/8-3/7363-2023

	1.Առաջարկում ենք շտկել Նախագծի 2-րդ կետում առկա վրիպակը՝ «2022» թիվը փոխարինելով «2023» թվով, միաժամանակ խմբագրել որոշման ուժի մեջ մտնելու ժամկետը
	Ընդունվել է:
Նախագծում կատարվել է համապատասխան փոփոխություն:

	4.ՀՀ աշխատանքի և սոցիալական հարցերի նախարարություն
	27.04.2023 թ.

	
	ՆՄ/ԺՍ-1-3/10223-2023

	1.Դիտողություններ և առաջարկություններ առկա չեն
	

	5.ՀՀ վարչապետի աշխատակազմի իրավաբանական վարչություն
	05.05.2023 թ.

	
	02/11.8/15289-2023

	Նախագծի նախաբանում հղում է կատարվում «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություններ կատարելու մասին» օրենքին, այն դեպքում, երբ «Նորմատիվ իրավական ակտերի մասին» օրենքի 17-րդ հոդվածի 
3-րդ մասի համաձայն՝ հղումները կատարվում են միայն հիմնական ակտին կամ հիմնական ակտի մասերին: 
Նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով:
	Ընդունվել է:
Նախագծում կատարվել է համապատասխան փոփոխություն:


                                                                                                             



